
Shri Nimbarka Kavacham

శ్రీనిమ్బార్కకవచమ్

నిమ్బార్క-కవచం వక్ష్యే మహర్షిగణమధ్యతః  ।
హవిర్ద్ధానం  నమస్కృత్య గౌరముఖ ఉవాచ హ ॥ ౧॥
నిమ్బార్క-కవచం వక్ష్యే సమ్పద్యేతే యశోజయౌ ।
సంకటే దుర్గమే  ప్రాప్తే   ప్రాణరక్షాకరం  నృణామ్ ॥౨॥
నిమ్బార్క కవచస్యాస్య సర్వాచార్యాద్వయస్య చ ।
ఋషిగౌరముఖశ్చ్ ఛన్దోఽనుష్టుప్   నిమ్బార్క ఏవ తు ॥ ౩॥
దేవః సుదర్శనో బీజం శక్తిః  పురాణమేవ చ ।
వితతం కీలకం చైవ  పవిత్రం  కవచం తథా ॥ ౪॥
చక్ర మస్త్రం  మనుస్త్వేవం షడక్షర ఉదాహృతః ।
ద్వయనన్తరనరాకారమితి ధ్యానం ప్రకీర్తితమ్   ॥ ౫॥
నిమ్బార్క ప్రీత్యర్థే  జపే వినియోగః సమీరితః ।
ఇతి సఙ్కల్ప్య చర్ష్యాద్యాన్  శీర్షాదిషు  క్రమాన్న్యసేత్  ॥౬॥
శీర్షమాస్యం  చ హృద్ గుహ్యం పాదౌ సర్వాఙ్గ -దిక్షు చ ।
హార్ద్దే బాహ్యాభ్యన్తరయోశ్చతుర్థ్యా  చ నమోఽన్తకాః ॥ ౭॥
“నమో నిమ్బార్కాయ” ఇతి మన్త్రం  షడక్షరం విదుః ।
అఙ్గులీ -తల-పృష్ఠేషు  ఙే-ద్వివచ-నమోఽన్తిషు ॥౮॥
క్రమాన్న్యసేదేకైకశో   ద్వితీయాన్తాన్ షడక్షరాన్ ।
నమ ఆద్యన్తేష్వంగేషు ద్వితీయాన్తాన్ షడక్షరాన్ ॥౯॥
హృదయే శిరసి శిఖా–కవచేఽక్షిత్రయేఽస్త్రతః   ।
నమః స్వాహా వషట్ హుం వౌషట్ ఫడేతాన్ పదాన్న్యసేత్ ॥ ౧౦॥
వినియోగః-
ఓం అస్య శ్రీనిమ్బార్క  సర్వాచార్యకవచస్య
శ్రీగౌరముఖ  ఋషిః,అనుష్టుప్  ఛన్దః , శ్రీ నిమ్బార్కో దేవతా,

శ్రీనిమ్బార్కకవచమ్

సుదర్శనో బీజమ్,పురాణం శక్తిః, వితతం కీలకమ్, పవిత్రం  కవచమ్,

చక్రమస్త్రమ్  , షడక్షరః పరమో మన్త్రః , ద్వ్యనన్తర నరాకారమితి ధ్యానమ్,

సర్వాచార్యప్రీత్యర్థే  జపే వినియోగః ।
ఋష్యాది న్యాసాః-
శ్రీ గౌరముఖాయఋషయే నమః శిరసిః ।
అనుష్టుప్  ఛన్దసే  నమో ముఖే ।
శ్రీనిమ్బార్కాయ  దేవాయ నమో హృది ।
సుదర్శనాయ బీజాయ నమో గుహ్యే ।
పురాణశక్తయే నమః పాదయోః ।
వితతాయ కీలకాయ నమః సర్వాఙ్గే ।
పవిత్రాయ  కవచాయ నమః సన్ధిషు  ।
చక్రాయ  అస్త్రాయ  నమో దిక్షు ।
షడక్షరాయ పరమాయ మన్త్రాయ  నమో హృది ।
ద్వ్యనన్తరనరాయ ధ్యానాయ నమో బాహ్యాభ్యన్తరయోః ।
శ్రీనిమ్బార్కసర్వాచార్యప్రీత్యర్థే   జపే వినియోగాయ నమః కరాఞ్జలౌ  ।
కరన్యాసాః-
నం అఙ్గుష్ఠాభ్యాం   నమః ।
మోం తర్జనీభ్యాం  నమః ।
నిం మధ్యమాభ్యాం నమః ।
బాం అనామికాభ్యాం నమః ।
ర్కాం కనిష్ఠికాభ్యాం  నమః ।
యం కరతలకరపృష్ఠాభ్యాం  నమః ।
హృదయాది న్యాసాః-
నం హృదయాయ నమః ।
మోం శిరసే స్వాహా ।
నిం శిఖాయై వషట్ ।
బాం కవచాయహుమ్ ।
ర్కాం నేత్రత్రయాయ   వౌషట్ ।
యం అస్త్రాయ  ఫట్ ।
(’నమో నిమ్బార్కాయ’ ఇతి షడక్షర మన్త్రః  )
ధ్యానమ్-

ధ్యాత్వా కాలాఙ్గ -సమ్పన్నం ద్వాదశారశిరోఽన్వితమ్ ।

శ్రీనిమ్బార్కకవచమ్

చాతుర్మాస్య-వలయం తు షట్కోణ-శోభితం తథా ॥ ౧౧॥
అయనద్వయ-నిర్మాణ ద్వయమన్యన్నరాకృతిమ్ ।
స్వస్తికాసనమధ్యస్థమరుణాభం  సితాంశుకమ్ ॥ ౧౨॥
సవ్యహస్తతలే జానుం తత్త్వముద్రోపశోభితం
ఆయతాక్షం మహాభాలమూర్ధ్వపుణ్డ్రసురోచిషమ్   ॥ ౧౩॥
తులసీమాలయాయుక్తమాచార్య ముఖ్యమీశ్వరమ్ ।
కేశవల్లీసమావిష్టం   సమ్యక్చూడితమూర్ధజమ్  ॥ ౧౪॥
జపేన్నిత్యం భయాసన్నే దేశే కాలే రుగాగమే ।
నిమ్బార్కనామనిర్మాణమిదం వర్మాఽఽశు సిద్ధిదమ్  ॥ ౧౫॥
కవచమ్–

సుదర్శనస్తమోధ్వంసీ వాతపత్రం  శిరోద్ధతమ్  ।
సుస్థిరం  ధ్యాయతే శమ్భుః భ్రువౌ  మే కాలవిగ్రహః  ॥ ౧౬॥
నిమ్బాదిత్యోఽవతాన్నేత్రే రాధాకృష్ణ ఉరోజసమ్ ।
రాధా-కృష్ణ -రసాభాసీ కపోలౌ మే కవీశ్వరః ॥ ౧౭॥
దన్తాన్ చక్రాకృతిః  పాతు హవిర్ద్ధానశ్చ  జిహ్వికామ్ ।
ఓష్ఠం  పాతు నిమానన్దశ్చిబుకం  చక్రమధ్యగః  ॥ ౧౮॥
ముఖం నిమ్బరవిః పాతు నక్తన్యాసనభోజకః ।
కణ్ఠే వైకుణ్ఠహస్తశ్చ   పాతు దుష్టవిఖణ్డనః   ॥ ౧౯॥
వక్షస్థలం  సదా పాతు నిమ్బో మే భక్తవత్సలః ।
నిమ్బానన్దో భుజౌ పాతు తరదద్రిస్వరూపధృక్  ॥౨౦॥
కరావరీ సదా పాతు చాఙ్గులీర్ద్వాదశారకః   ।
తేజోమయః సదా పాతు దరం మే దుర్జరౌఘపాక్  ॥౨౧॥
ద్వయనాన్తర్నరాకారో నాభిం మమ సదాఽవతు ।
సత్పరీక్ష ఏవ వర్తిం యష్టిం  మేఽఙ్గం  సదాఽవతు ॥౨౨॥
ఆశువేగో భ్రమన్నేమిః  పాతు మే కటిమణ్డలే  ।
నేమి-నిజో జఘనం మే పాతు ఋషి-మునీశ్వరః ॥౨౩॥
జానునీ విష్ణుదూతో  మే జఙ్ఘే విశ్వస్వరూపధృక్ ।
చరణౌ పాతు చక్రం  మే వ్రజమణ్డల  -భారభృత్ ॥౨౪॥

శ్రీనిమ్బార్కకవచమ్

గుల్ఫౌ మే నియమానన్దః  పార్ష్ణిం  చైవ  శ్వలాపయేత్ । (శ్వలాపయేత్ శ్వల ఆశుగమనే ।)
ఆచార్య ప్రపదే  పాతు వితతం పాతు భూతలే ॥౨౫॥
పూర్వస్య దిశి మాం రక్షేత్ ప్రియా  శ్రీలలితాసఖీ  ।
పశుహింసానివృత్తిర్మామాగ్నేయ్యాం దిశి రక్షతు ॥౨౬॥
దక్షిణే చమ్పకలతా చిత్రా నైరృత్యకేఽవతు  ।
తాపసంస్కారనిర్ణేతా  వారుణ్యాం దిశి రక్షతు ॥౨౭॥
పాదాగ్రసరిదోఘస్తు  వాయవ్యాం దిశి రక్షతు ।
గౌరముఖముఖావర్తిర్మా ముదఙ్గ దిశి రక్షతు ॥౨౮॥
బ్రహ్మపుత్రజనోద్ధర్త్తా     ఐశాన్యాం దిశి రక్షతు ।
రవీన్దుశత్రుసంవాసీ  హ్యూర్ధ్వాయాం  దిశి పాతు మామ్ ॥౨౯॥
అధస్తాద్ దిశి మాం పాతు శేషపర్యన్తరన్ధ్రజిత్  ।
కాలాత్మకో దివా పాతు నక్తం సూర్యస్వరూపధృక్ ॥ ౩౦॥
ప్రభాతే  త్వరుణః పాతు మధ్యాహ్నే పాతు చారుణిః ।
సన్ధ్యాయామారుణిః  పాతు నిశీథే స్వప్రకాశవాన్  ॥ ౩౧॥
భక్తిదో హృదయం పాతు చతుష్కం చతురక్రియః  ।
బుద్ధిం  బ్రహ్మార్థితః   పాతు చిత్తం విష్ణు -ప్రయోజితః  ॥ ౩౨॥
అనిరుద్ధానువర్తీ  మే పాతు స్వస్త్యయకం మనః ।
మోహ-గ్రాహ -క్రియః  పాతు సర్వచిత్తేన్ద్రియాణి  మే ॥ ౩౩॥
దుర్బుద్ధేర్మే  సదా పాతు దుర్జన -దమనో ధ్రువః  ।
తాపాత్మకః సదా పాతు మహాపాతకసంచయాత్ ॥ ౩౪॥
కామదేవ-మహావేగాన్నైష్ఠికో   బ్రహ్మచర్యవాన్  ।
పాతు మాం సర్వదా ధీరః సదాచార-పరాయణః ॥ ౩౫॥
సహిష్ణుర్మాం  సదా పాతు దృఢాత్ క్రోధౌఘరంహసః  ।
పురుషార్థదో  మాం పాతు మహాలోభౌఘరంహసః ॥ ౩౬॥
విజ్ఞానాసారవర్షీ  మాం మహామోహౌఘవేగతః ।
రక్షతు మాం భయాన్ నిత్యం నిర్భయశ్చక్రబాలధృక్  ॥ ౩౭॥

పాషణ్డ -షణ్డ -దహనః పాతు పాషణ్డకర్మణః  ।
చరణం మే స్థలే  పాతు కృష్ణచరణ -సంజ్ఞకః  ॥ ౩౮॥
సలిలే మాం సదా పాతు మజ్జజ్జనైక   -పారదః ।
అగ్నేస్తేజస్తేన  పాతు వాయౌ ఖేచరపాలకః ॥ ౩౯॥
ఆకాశే వేగవాన్ పాతు గ్రహేభ్యః  కాలవిగ్రహః  ।
అరణ్యే మాం సదా పాతు వృన్దారణ్య -నివాసకృత్ ॥ ౪౦॥
పర్వతే మాం సదా పాతు గోవర్ద్ధనతటే  స్థితః  ।
దుర్గమే  సంకటే పాతు దుర్గ -సంకట-భేదకః ॥ ౪౧॥
సాభిలాషః సదా పాతు శర్వరీశ్వరశీతలః । (సామ శిశామయుర్జితః  ।)
జయన్తీనన్దనః  శ్రీమాన్  విప్రాశా -పరిపూరకః ॥ ౪౨॥
ప్రసహ్యే  మాం సదా పాతు ప్రపన్న  భయభఞ్జనః  ।
కృష్ణతన్త్రచరః   శశ్వత్ మాం సదా పాతు సర్వతః ॥ ౪౩॥
నిజనామాస్త్రకః  పాతు సర్వత్ర మాం హి సర్వగః ।
రాధాకృష్ణ -ప్రియా  పాతు రఙ్గదేవీ  సఖీశ్వరీ ॥ ౪౪॥
రాధాకృష్ణపద -ప్రాప్తౌ  విఘ్నాన్మాం విఘ్ననాశినీ ।
నిమ్బాదిత్య !మహాబాహో ! సర్వపాల !సుదర్శన !॥ ౪౫॥
ఆద్యాచార్య రఙ్గదేవీ  త్వమేవ శరణం మమ ।
ప్రేమదం  భక్తిదం రమ్యం భుక్తి-ముక్తి-ప్రదం  సదా ॥ ౪౬॥
మాలామన్త్రమిదం  ప్రోక్తం   నిమ్బాదిత్యస్య వేధసః ।
ఓం నిమ్బార్క ఙేన్తముచ్చార్య విద్మహే పదమాచరేత్ ॥ ౪౭॥
ఆద్యాచార్య తురీయాన్తం ధీమహీతిపదం తతః ।
తన్నశ్చక్ర మితి కృత్వా బ్రూయాత్ప్రచోదయాదితి  ॥ ౪౮॥
శ్రీనిమ్బార్కం  గాయత్రీ –
ఓం నిమ్బార్కాయ విద్మహే ఆద్యాచార్యాయ ధీమహి తన్నశ్చక్రం  ప్రచోదయాత్  ।
ఫలస్తుతిః-
ఇదం చక్రాహ్వసమ్పన్నం  నిమ్బార్క కవచం శుభమ్ ।
ప్రేమభక్తికరం  రమ్యం యుగ్మమన్త్రౌఘవిగ్రహమ్   ॥౪౯॥
సర్వ-విఘ్న-హరం శుద్ధం  బోధదం బుద్ధిరక్షకమ్ ।

భుక్తి-ముక్తికరం దివ్యం ధన-ధన్య-ప్రదం  పరమ్ ॥౫౦॥
జ్ఞానదం  మానదం శ్రేష్ఠం   మహాసూత్ర -యశస్కరమ్ ।
తుష్టిదం  పుష్టిదం  రమ్యం దుష్టస్య  నాశనం ధ్రువమ్  ॥ ౫౧॥
అభిలాషభరం తీవ్ర -క్రోధ -మోహ-స్మరాపహమ్ ।
దుర్గమే  సంకటే ఘోరే రాజస్థానే  భయావహే ॥ ౫౨॥
సంగ్రామేఽస్త్రసమూహాగ్రే   సింహ-వ్యాఘ్రభయే  తథా ।
శ్మశానే చ భయేస్థానే  పర్వతేఽగ్నౌ జలే స్థలే  ॥ ౫౩॥
చౌర-సర్ప-భయేఽత్యుగ్రే భూత-ప్రేత -పిశాచగే ।
బ్రహ్మరాక్షస -వేతాల-కూష్మాణ్డే భైరవే  గ్రహే  ॥ ౫౪॥
ఆసన్నే సంపఠేన్నిత్యం ముచ్యతే సర్వతో భయాత్ ।
నిమ్బార్క-కవచం పద్మం వికటే శత్రు -సంకటే ॥ ౫౫॥
గురుమభ్యర్చ్య మనసా విధివద్వర్మ సంపఠేత్ ।
శ్రీనిమ్బాదిత్యభక్తాయ  స్వైతిహ్య -తత్పరాయ చ ॥ ౫౬॥
గురుభక్తి-ప్రసిద్ధయర్థం    శ్రీయుగ్మోపాసకాయ  చ ।
పఞ్చసంస్కార-యుక్తాయ వినీతాయయశస్వినే ॥ ౫౭॥
ఇదం రమ్యం మహాశుద్ధం  దాతవ్యం కవచం బుధైః  ।
దుర్వినీతాయాఽభక్తాయ గురువిముఖ-మార్గిణే  ॥ ౫౮॥
సమ్ప్రదాయ-విహీనాయ దత్త్వా మృత్యుమవాప్నుయాత్ ।
మన్త్రౌఘా  నైవ  సిద్ధయన్తి  నిమ్బార్క-కవచం బినా ॥ ౫౯॥
ఇదం సత్యమిదం సత్యం సత్యం సత్యం వదామ్యహమ్ ।
నిమ్బార్క-కవచం పాఠ్యం సర్వమన్త్రార్థ  -సిద్ధయే  ॥౬౦॥
సర్వసిద్ధిమవాప్నోతి  శ్రీనిమ్బార్క  ప్రసాదతః  ।
జీవన్ముక్తో భవేత్ సోఽపి విష్ణురేవ  న సంశయః ॥౬౧॥
ఇతి శ్రీగౌరముఖాచార్యవినిర్మితం  సిద్ధిదం  శ్రీనిమ్బార్కకవచం  సమ్పూర్ణమ్  ।

